
Depatman Sante ak Ijyèn Mantal Vil Nouyòk 

Biwo Leta sivil 
 

Kijan pou w Kòmande epi Korije yon Akdenesans nan Vil Nouyòk 
 

Biwo Rejis Demografik delivre kopi sètifye akdenesans ki te anrejistre depi lane 1910 pou rive jiska 
jodi a. Si w te fèt nan yonn nan senk awondisman nan Nouyòk Siti yo : Manhattan, Brooklyn, Queens, 
Bronx, oswa Staten Island, nou gen akdenesans w. Chak kopi sètifye koute $ 15.00 epi gen 4 jan w 
kapab fè yon aplikasyon pou w ka jwenn yonn. Pou rejis ki pi ansyen yo, w kapab kontakte Achiv 
Minisipal pa telefòn nan 311 oswa 212-NEW-YORK si w pa nan Nouyòk Siti. Adrès yo se 31 
Chambers Street, chanm nimewo 103, New York, NY 10007. W kapab kontakte Achiv Minisipal la sou 
entènèt tou nan www.nyc.gov/doris.  
 
Kijan pou w kòmande yon akdenesans sou entènèt ak katkredi w 
Fè yon aplikasyon pa entènèt sou yon sèvè ki ansekirite ak katkredi w. Pou w plase yon kòmann, fòk 
katkredi w ap sèvi a se sou non pa w pou l ye. W kapab itilize yon katkredi pou kòmande akdenesans 
pa w ak pa pitit w sèlman, men se pou non w figire sou akdenesans yo. Chak kopi sètifye se $ 15, plis 
$ 8.30 frè pou manitansyon ak lapòs pou chak kòmann w plase. Si w vle yon sèvis livrezon rapid nan 
2-3 jou w ap peye $ 15.00 anplis pou frè espedisyon ak manitansyon. Si w pa chwazi mòd livrezon 
rapid la, w ap oblije tann yon semèn pou yo egzekite epi poste aplikasyon w lan. 
 
Pa lapòs 
Pou w kòmande pa lapòs, sèvi ak yon aplikasyon. Aplikasyon yo disponib sou entènèt nan 
www.nyc.gov/vitalrecords oswa rele nan 311 pou yo poste yonn ba w. Avèk aplikasyon an se pou w 
voye : 
 

o yon chèk oswa monni òdè (money order) bay NYC Department of Health & Mental Hygiene. 
Pri a se $ 15 pa sètifika; 

o yon anvlòp tou tenbre ki adrese nan non pa w; 
o kopi yon katdidantite ki siyen epi ki valid sou non moun ki figire sou sètifika a. Si w pa gen yon 

katdidantite, prezante 2 dokiman ki sou non ak adrès w, tankou bòdwo dlo, telefòn oswa 
elektrik oswa yon lèt ofisyèl yon biwo gouvènman an te voye ba w. 

o si w ap fè demann nan pou yon lòt moun, fòk w bay yon lèt orijinal moun sa a te siyen epi 
notarye ki ba w otorizasyon pou w resevwa akdenesans lan. Se pou w bay katkatdidante 
moun sa a ansanm ak kopi katdidante pa w tou. 

 
Kòmann an pèsòn 
Aplikasyon yo disponib nan Biwo Sèvis pou Kliyan ki nan rantre bilding lan oswa sou entènèt nan 
www.nyc.gov/vitalrecords. Y ap delivre yon sètifika ba w depi w prezante yon katdidantite ki gen foto 
w sou li ki siyen epi ki valid tankou yon paspò, yon pèmi kondwi, oswa katdidantite kote w ap travay la 
te ba w. Si aplikasyon an se pou yon lòt moun, se pou w prezante yon lèt original moun nan te siyen 
epi notarye ki ba nou otorizasyon pou nou remèt w sètifika a.  
 



Frè a se $15.00 pou chak kopi sètifye. Ou gendwa peye avèk lajan kach, chèk, manda (money order), 
kat kredi oswa debi. 
 
Adrès 
125 Worth Street, Room 133 
(Antre pa Centre Street oswa pa Lafayette Street) 
New York, NY 10013 
 
Lè Biwo yo louvri 
9è dimaten jiska 3è:30 nan laprèmidi 
Liy datant la pi kout apati de 9è jiska 12è dimaten 
 

Kijan pou w korije yon Akdenesans 
 
Fòk dokiman ki apiye demann pou koreksyon an mache ansanm ak aplikasyon pou koreksyon yon 
akdenesans (VR172). Fòk w voye yon dokiman original oswa yon kopi sètifye avèk aplikasyon 
an, plis yon fotokopi chak dokiman osinon nou pap okipe aplikasyon w lan. W ka jwenn 
aplikasyon yo sou entènèt nan : www.nyc.gov/vitalrecords oswa rele 311 pou w resevwa yonn pa 
lapòs. 
 
Adrès 
125 Worth Street, Room 144 
(Antre pa Centre Street oswa pa Lafayette Street) 
New York, NY 10013 
 
Lè Biwo yo louvri 
9è dimaten jiska 3è nan lapremidi 
Liy datant la pi kout apati de 9è jiska 11è dimaten 


